
Yaek cam aen diegangq gou youq gizlawz, goumbouj lawq saek di naeuz mwngz nyi, dwg youqranzcoj lajmbanj Gvangjsih gyae’gyae haenx.Ranzcoj miz faex daegbied lai. Miz go’nganx、gomakliemx、gobohloz、gomakgai、golaehcei daengj,geq hix geq mbouj liux.Gij faex neix seiqgeiq ciengz heu, lij giet okmak rangdiemz. Moix baez cuengqgyaj, gou ceiqmuengh couh dwg ma ranzcoj lo, aenvih cijaeu madaengz ranzcoj, yaek gwn mak couh ndaej gwn, gwndaengz imq bae, caen dwg saedyienh “makcwxcaih”lo.Cawz le mak lai, ranzcoj lij miz haujlai doxgaiqndeigwn dem. Daengz seizdoeng, byaij youq ndawreih, cungj ndaej raen baenz benq reih oij, cijaeudongx vunzmbanj sing ndeu, gyoengqde couhriuhoho dwk raemj geij gyaengh oij soengq hawjmwngz heuh mwngz gwn. Gij oij moq neix nyaijhwnjdaeuj lij diemz gvaq dangzrwi bae! Hoeng gouceiq gyaez gwn couh dwg yiuz lwgmaenz、yiuz duhcaeuq yiuz gaeq lo. “Yiuz”dwg ranzcoj cungjdajcawj fuengsik daegbied ndeu, aeu yunghnamhgaiq dap aen yiuz ndeu gonq, yienzhaeuh youqndaw yiuz dwkfeiz, cigdaengz gaiq namh dengcoemh hau. Mwhneix, youq dingj yiuz hai aen conghndeu, dawz gij maenz、maenzmajlingz、gaeq gaj hau

haenx yungh ceijsik duk ndei le dwk haeuj ndawyiuz bae, caiq dawz gaiq namh byaeu hau haenxgvaek soiq, haem gijgwn ndei, caj daih’iek 20 faencung, gij feih rang roenx okdaeuj couh baenz lo. Gijmaenz caeuq maenzmajlingz daj ndaw yiuz dawzokdaeuj haenx youh unq youh rangdiemz, duzgaeqnaeng henj byot noh cix unq, hawj vunz gwn dungximq le bak lij ngah daengx mbouj ndaej.Gyanghongh ranzcoj caemh gig mizyinx. Mwhndaejhoengq, gou couh caeuq song daegbiujnamznamz、baekbaek youq gyanghongh boenq gaeq.Danghnaeuz bungz daengz gaeqlwg“deuz ok lauz”,gou couh dawz diuz faex ndeu hwnjdaeuj, gyaep dedauq rongzgaeq. Saekseiz lij youq gwnz gvih、gwnzdaengq ra daengz aen gyaeq gaeqmeh ngamq ok lijraeujrubrub haenx! Baeg lo, gou couh hawj daxgoengdawz congzduengq okdaeuj, cug youq gyang song gofaex ndaw hongh, ninz youq gwnzde dak ndit, dingqrumz caeuq nywj gangjgoj.Mbwn yaek laep, aen gvangjcangz ranzcoj gignauhyied. Daegbied daengz gvaq cieng,gyoengqvunz lij youq gwnz gvangjcangz cuengqienva, feizva ronghsag youh lwenqda. Codaeuz, goucij gamj ndoj youq henz yawj. Gvaq geij ngoenz le,gou gamj depgyawj di lo. Doeklaeng, daxboh daxmehson gou le, gou lij rox cuengq ienva dem, yawj gij

eiqdaeuz nauhyied gvaq cieng youq ndaw vafeizronghlwenq langhhai.Ranzcoj caeuq hawsingz cauzhuhu mboujdoxdoengz, gizneix saeuq oenq ngeungeu、gaeq haenma raeuq, moix aen geiqciet、mwhmwh seizseizcungj miz gij gingjsaek maezvunz. De dwg diegangqgou, dwg gizdieg ndaw sim gou ciengxlwenxgvaqniemh caeuq yaek bae haenx.
(Bwzgingh Si Cuiveih Siujyoz seiq (18) ban

Bez Cunghyez raiz / Loeg Haijdaek hoiz)

Ranzcoj Gou

Daengngoenz yaek dawz diegnywj dak ndatseiz, daekmax dajsuenq ok dou bae cunz aen ciengzlanghciengx doihduz de.De gaeuj gingq yawj, nyinhcaen dajcangswhgeij.Soujsien, de doiq aen naj sam gak bonjfaenhgig habhoz, ngaek gyaeuj sam baez.Daenj geu buhndaw raizgek, longz geu buhrogsaekdaep, geu buhrog bien buh dwg saek heu oiq,

gig ndeiyawj.Baihnaj baihlaeng baihswix baihgvaz, cienqbae cienq dauq yawj, doeklaeng, daekmax couhndiengq byaidin, doiq swhgeij daengj mehfwngz: W,gou dwg daekmax baenzmbauq!Yienghceij daekmax, lumj boux sonsawsienseng ciuhgeq, de menh byaij okbae lo.Siengj mbouj daengz dangqnaj bungz daengzbang vunzbag ndeu, gyoengqde siengj dawz bouxsienseng dajcang ndaej cingjcingj caezcaez haenxloengh baez ndeu. Gyoengqde aeu faex bae gyongzde, dawz rin iq gveng de, daekmax cungj ndoj deuz.Daekmax daengx da doeksaet yat, mbouj rox swhgeijvihmaz mbouj ndaej gyoengqvunz haenxgingqcungh.Vihliux sawj gyoengqvunz moegdoeg haenxdoiq laeng, daekmax cijndaej hai gij bonjsaeh ceiqmaenh’ak de okdaeuj, dawz song cik ganaj gutgungqyouq dangqnaj aennaj sam gak de, hwkhagdoiqfueng. De youh roengzrengz ndwj song da, lwgdambotmbatmbat ndaej hwk vunz lau daej bae.Doeklaeng, de lij fwt ndwn soh hwnjdaeuj, hawjswhgeij bienq sang, bienq hung. Youq mwh de ndwn

mbouj onj, vanzlij caenhrengz ca namh, buekminghdingj dwk.Daj gizgyae yawj bae, daekmax gaenq bienqndang baenz duz ngwzhab hozndat ndeu lo.Va! Hw! Aiya!Gyoengq vunzyouz sup gaemz heiq nit ndeu,couh doiq dauqlaeng bae lo.Gyoengqde doiq daekmax gangj cijcij cetcet,song din cix yied doiq yied gyae lo.Caj gyoengq vunz haenx mbouj raen ngaeuz lo,daekmax sou nyaujnaj hung de dauq, cingjleix buhndei, ndaengndiengq dwk maenjhwhw naeuz:“Goudaekmax ngoenzneix yungh coengmingz haepdeuz vunzloih, mboujguenj gyoengqde hung gvaqgou haujlai boix bw! Coengmingz dwkbaihmanzgyaengq lo.”Couh baenzneix guh, daekmax dauqcungzmenhmenh byaij, simdingh cwdcwd yawj aen ciengzlangh doihduz de. Dieg bo langh doihduz de, nywjheuswdswd, va gyaeugetget. Youq ndaw caz rum,buhndaw raizgek de, youq ndaw buhrog saekdaephaenx yaepmyanmyan.
(Veiz Cwngzgij hoiz)

Daekmax Bungz Yiemj

Geiqndaej gou gvaq ngoenzsengroek bi le ngoenz daihngeih de,daxboh nyinhcaen caeuq gounaeuz:“Mwngz gaenq baenz bouxsaiiq lo, daj ngoenzneix hwnj, mwngzyaek gag ninz lo.”Gizsaed, gou caeuxcouh siengj gag ninz lo! Siengjdaengz ndaej daengjhai ninz youqgwnz mbonq, lij mbouj lau aenvih ninzmbouj ndaek ngaiz bohmeh naeuz,gou ndawsim maqmuengh dangqmaz,mbouj ngeizvaeg saekdi naeuz:
“Ndaej ha, haemhneix gou couh gagninz!”Deq ha deq, deq daengz ban-haemh lo, swiq ndang sat, gou gotduzmabaengz guhcaemz, caeuq

bohmeh gangj coenz“ninzonj”, couhbi gen bi ga byaij haeuj rugninz.Gven daeng le, daengx aenrugninz laepngaungau, gou gaenjcienglo, sikhaek laepda dwk. “Ngi-nget——” , sawqmwh, raq singsaeqndeu cienz daeuj. Gou ndawsim baez
“yaepyaw”, dwg daxmeh haeujdaeujloma? Hoeng gou baez dauqnaemj,mbouj deng, gou mbouj dingqdaengzsing byaij daxmeh. Nanzdauh dwglwgcaeg? Hix mbouj deng, bakdouconghcueng cungj gven maenhcwt.Dwg vunz rogsinggiuz? …… Ndaw ukgou nyoenx ok gak cungj siengjfap.Gou mbouj gamj hai da, lau baez haida, couh yawjraen gij cangzgingj

dwglau. Gou got duzmabaengzndaetndwd, gaemhanh swhgeij gaejcaiq siengj roengzbae.
“Nyat——nyat——” Youh mizsing geizgvaiq yiengj, gou ndangsaenzdedded, bwnsungz daengj liux.

“A！” Gou roxnyinh miz doxgaiqbungq gou, caepcwgcwg, liengzsisi,nyaenx mbouj ndaej hemq sing hungndeu, fwt naengh hwnjdaeuj, vaiqvidhai daeng. Gou ngaem gyaeuj baezyawj, yienzlaiz dwg din gou bungqdaengz haenzmbonq lo. Gou diemgaemz heiq raezrangh ndeu: “Caendwg gag hwk swhgeij!”Gou gven daeng, yaeng’yaengninz roengz, haenqrengz sawj swhgeijninzndaek. “Hunglung!” Sawqmwhrogcueng yiengj sing loet ndeu, diuzbyajyap lwenqda bongh gvaq aenmbwnhaemh. Gou baez dawz denz

goemq gyaeuj, gienj baenz gienjndeu, daihheiq mbouj gamj ok.Seizneix, gou cij roxnyinh swhgeij simdiuqbubbub, lumj sikhaek yaek saetok conghhoz daeuj nei. Goumboujdingz nai swhgeij:“Gaej lau,bohmeh youq henz……” Gousingdaemq ciengq diuz fwen lox nyezninz daxmeh ciengq hawj gou haenx:
“Ninz ba, ninz ba, baujboiqndeigyaez gou ……” Ciemhciemh,gou couh ninzndaek lo.Ngoenz daihngeih haetcaeux, goucaj mbouj gib dawz gij gingliggyanghwnz lwnh bohmeh nyi.Daxmeh dep rwz daengz naj aek goudingqdingq le, gangjyinx naeuz:
“Mbei mwngz fag bw!”“Haha……”Dou cungj riu lo.

(Gouj Senhyi raiz / Nungz
Cinfung hoiz)

Sim Gou Diuqbubbub


